
ឯកសារទស្សនទាន
វេទិកាសិក្សារៀនសូត្រសម្រាប់អង្គការសហគមន៍មូលដ្ឋាន (អ.ស.ម) 
នៅថ្ងៃទី ១០ ខែឧសភា ឆ្នាំ២០២២
ស្តីពី
“ការអភិវឌ្ឍសហគមន៍និងអាជីវកម្ម“
នៅមជ្ឈមណ្ឌល ឌីខេ 
I. សាវតារ
ជាងបីទស្សវត្សរ៍មកហើយ អង្គការគណៈកម្មាធិការសហប្រតិបត្តិការដើម្បីកម្ពុជា (គ.ស.ក) បាននឹងកំពុងចូលរួមចំណែកយ៉ាងសកម្មក្នុងការអភិវឌ្ឍប្រទេសកម្ពុជា និងសម្រេចបាននូវសមិទ្ធផលជាទីមោទនៈសម្រាប់ការអភិវឌ្ឍ និងពង្រឹងអង្គការសង្គមស៊ីវិល។ ជាពិសេសការលើកកម្ពស់នូវអភិបាលកិច្ចល្អ និងគណនេយ្យភាពក៏ដូចជាការកសាងសមត្ថភាពដល់ សមាគមនិងអង្គការមិនមែន​រដ្ឋាភិបាលក្នុងស្រុក និងបរទេស នៅកម្រិតថ្នាក់ជាតិ និងថ្នាក់ក្រោមជាតិ ព្រមទាំងអង្គការសហគមន៍មូលដ្ឋានផងដែរ។
តាមរបាយការណ៍សិក្សាស្រាវជ្រាវដោយវិទ្យាស្ថានបណ្ដុះបណ្ដាល និងស្រាវជ្រាវដើម្បីអភិវឌ្ឍន៍កម្ពុជា (CDRI) ក្នុងឆ្នាំ២០១២ និងរបាយការណ៍សិក្សាស្រាវជ្រាវរបស់អង្គការអុកស្វាម (OXFAM) ក្នុងឆ្នាំ ២០១៤ បង្ហាញថា មានអង្គការសហគមន៍មូលដ្ឋានប្រមាណជាង ២៥០០០ (ពីរម៉ឺនប្រាំពាន់) កំពុងតែធ្វើសកម្មភាពអាជីវកម្ម និងធុរកិច្ច ហើយពួកគាត់ គឺជាតួអង្គដ៏សំខាន់ក្នុងការជួយស្តារនិងអភិវឌ្ឍន៍សង្គម សេដ្ឋកិច្ចប្រទេសជាតិ។​ ទោះ​ជាយ៉ាងណាក៏ដោយ ការប្រតិបត្តិរបស់អង្គការសហគមន៍មូលដ្ឋាននៅប្រទេសកម្ពុជានៅតែត្រូវការការលើកកម្ពស់ និងគាំទ្រពីភាគីពាក់ព័ន្ធដទៃទៀតរួមទាំងដៃគូអភិវឌ្ឍន៍ អង្គការមិនមែនរដ្ឋា​ភិ​បាលក្នុងស្រុក អង្គការមិនមែនរដ្ឋាភិបាលបរទេស និងរដ្ឋាភិបាល។ ដើម្បីជាការចូលរួមចំណែកក្នុងការលើកកម្ពស់អភិបាលកិច្ចល្អ និងនិរន្តរភាពរបស់អង្គការសហគមន៍មូលដ្ឋាន  ដោយមានការគាំទ្រពីដៃគូអភិវឌ្ឍន៍ អង្គការ គ.ស.ក ក្រុមការងារយុទ្ធសាស្ត្រ អ.ស.ម និងអង្គការសហគមន៍មូលដ្ឋានផ្ទាល់ បានរួមគ្នាបង្កើតគោលការណ៍ណែនាំស្ដីពីការប្រតិបត្តិល្អរបស់អង្គការសហគមន៍មូលដ្ឋាន នៅប្រទេសកម្ពុជា។ ទន្ទឹមនឹងនេះ ដើម្បីឲ្យអង្គការ​សហគមន៍មូលដ្ឋានមានសមត្ថភាពក្នុងការប្រើប្រាស់គោលការណ៍ណែនាំនេះប្រកបដោយប្រសិទ្ធភាព និងដើម្បីជួយសម្រួលដល់អង្គការមិនមែនរដ្ឋាភិបាលក្នុងស្រុក ក្នុងការអភិវឌ្ឍសមត្ថភាពអង្គការសហគមន៍មូលដ្ឋានក្នុងតំបន់ប្រតិបត្តិការរបស់ពួកគេ និងដើម្បីឆ្លើយតបទៅនឹងតម្រូវការនៃការកសាងសមត្ថភាព​របស់អង្គការសហគមន៍មូលដ្ឋាន អង្គការ គ.ស.ក ក៏បាន​បង្កើតសៀវភៅជំនាញ​សម្របសម្រួលនិងកម្រងមេរៀនស្តីពីការប្រតិបត្តិល្អរបស់អង្គការសហគមន៍មូលដ្ឋាន សម្រាប់ជាឯកសារជំនួយស្មារតីក្នុងការបង្រៀនដល់​​អង្គការសហគមន៍មូលដ្ឋាន និងផ្តល់វគ្គបណ្តុះបណ្តាលដល់តំណាងអង្គការសហគមន៍មូលដ្ឋាន ក៏ដូចជាអង្គការមិនមែនរដ្ឋាភិបាលដែលធ្វើការជាមួយ អ.ស.ម​​ (គ្រូបង្គោល) ស្តីពីរបៀបនៃការប្រើប្រាស់សៀវភៅគោលការណ៍ណែនាំ និងវិធីសាស្ត្រនៃការសម្របសម្រួល និងបណ្តុះបណ្តាលបន្តដល់អង្គការសហគមន៍មូលដ្ឋាន។ 
ដើម្បីជួយដល់ អ.ស.ម ឲ្យកាន់តែមានសមត្ថភាពក្នុងការប្រតិបត្តិ​ការឆ្លើយតបទៅនឹងតម្រូវការជាក់ស្តែងក្នុងសហគមន៍របស់ពួកគេប្រកបដោយប្រសិទ្ធភាព ភាពធន់ទ្រាំ និងគុណភាព អង្គការ គ.ស.ក នឹងរៀបចំវេទិកាសិក្សា​រៀនសូត្ររៀងរាល់បីខែម្តងជាមួយអង្គការសហគមន៍មូលដ្ឋាន។ 
II. គោលបំណង
1. កសាងទំនាក់ទំនងរវាង អង្គការសហគមន៍មូលដ្ឋាននិងអង្គការសហគមន៍មូលដ្ឋាន អង្គការសហគមន៍មូលដ្ឋាននិងអ្នកពាក់ព័ន្ធ រួមមានអង្គការមិនមែនរដ្ឋាភិបាល ក្រុមហ៊ុនធុរកិច្ចពាក់ព័ន្ធ និងក្រសួងជំនាញព្រមទាំងស្ថាប័នពាក់ព័ន្ធដទៃទៀត។
2. បង្កឱកាសឲ្យអ្នកចូលរួមបានរៀនសូត្រពីគ្នាទៅវិញទៅមក និងចែករំលែកនូវបទពិសោធន៍ជាក់ស្តែងរបស់ពួកគេក្នុងការអភិវឌ្ឍសហគមន៍ និងពង្រីកអាជីវកម្មនិងធុរកិច្ចរបស់ពួកគេ។ 
3. ពង្រឹងកិច្ចសហការភាពជាដៃគូរវាងក្រសួងជំនាញ និងអង្គការសហគមន៍មូលដ្ឋាន ដើម្បីអាចឱ្យពួកគេទទួល​បាននូវសេវាកម្មផ្សេងៗប្រកបដោយតម្លាភាព គណនេយ្យភាព និងនិរន្តរភាពទាំងស្ថាប័ន និងហិរញ្ញវត្ថុ។
4. បង្កលក្ខណៈដល់អង្គការសហគមន៍មូលដ្ឋានធ្វើការស្វែងយល់ពីសក្តានុពលរបស់ពួកគេ ដើម្បីធ្វើការស្រូបទាញយកធនធានផ្សេងៗសម្រាប់ធ្វើការអភិវឌ្ឍភាពស៊ាំរបស់ខ្លួន។

III. លទ្ធផលរំពឹងទុក
1. អ.ស.ម នឹងបានស្គាល់់គ្នាកាន់តែច្បាស់ និងចងបណ្តាញជាមួយគ្នា
2. សិក្ខាកាមបានរៀនសូត្រនូវបទពិសោធន៍ដែលពួកគេបានជួបប្រទះពីគ្នាទៅវិញទៅមក និងឱកាសក្នុងការបង្កើត​​​​និងពង្រីកអាជីវកម្ម របស់ពួកគេបានប្រសើឡើង។
3. អង្គការសហគមន៍មូលដ្ឋានមានទំនាក់ទំនងកាន់តែប្រសើរ ជាមួយក្រសួងជំនាញ។ 

IV. អំពីអ្នកចូលរួម
វេទិកាសិក្សារៀនសូត្រ​នេះនឹងមានអ្នកចូលរួមចំនួន ១០០នាក់ មកពី អង្គការមិនមែនរដ្ឋាភិបាលដែលកំពុងធ្វើការផ្ទាល់ជាមួយអង្គការសហគមន៍មូលដ្ឋាន អង្គការសហគមន៍មូលដ្ឋាន គ្រូបង្គោលអង្គការសហគមន៍មូលដ្ឋាន ក្រុម​ហ៊ុនឯកជន ស្ថាប័នរដ្ឋាភិបាលដែលពាក់ព័ន្ធនានា និងអ្នកពាក់ព័ន្ធដទៃទៀតនៅព្រះរាជាណាចក្រកម្ពុជា។ សហគមន៍ទាំងនោះរួមមានសហគមន៍តំបន់ការពារធម្មជាតិ សហគមន៍អេកូទេសចរណ៍ធម្មជាតិ សហគមន៍នេសាទ សហគមន៍ព្រៃឈើ សហគមន៍កសិកម្ម សហគមន៍សហគ្រាសខ្នាតតូចបំផុត តូច និងមធ្យម ដែលបាន       អញ្ជើញមកពី ១៥ខេត្តក្រុង។ 
 
V. ​ វិធីសាស្ត្រ
វេទិកាសិក្សារៀនសូត្រនេះ នឹងប្រើវិធីសាស្ត្រ ផ្សេងៗទៅតាមប្រធានបទ​រួមមាន៖ 
· ការធ្វើបទបង្ហាញ​ដោយវាគ្មិនជំនាញមកពីរដ្ឋាភិបាល វិស័យឯកជន និងអង្គការនានា 	
· ការចែករម្លែកបទពិសោធន៏ពីគ្នាទៅវិញទៅមក តាមរយៈការពិភាក្សាក្រុម ត្រីចូលកន្ត្រក
· ការចែករម្លែកពីបទពិសោធន៏ ករណីសិក្សាពីភាពជោគជ័យពីអ្នកជំនាញ និងធ្វើផែនការបន្តដើម្បីយកទៅអនុវត្ត។
· វេទិកាសិក្សារៀនសូត្រនេះនឹងផ្តោតទៅលើការងារបច្ចេកទេស ដើម្បីជម្រុញការអភិវឌ្ឍសហគមន៍ក្នុងការបង្កើនប្រាក់ចំណូល​។ មិនពាក់ព័ន្ធទៅនឹងរបៀបវារៈនៃគណបក្សនយោបាយណាមួយឡើយ។   
· រក្សាគោលការណ៍សុវត្ថិភាពពីជំងឺកូវីដ ១៩ តាមការណែនាំរបស់ក្រសួងសុខាភិបាល
VI. ពេលវេលា​ 
នៅថ្ងៃទី១០ ខែឧសភា ឆ្នាំ២០២២ 

VII. កម្មវិធីលំអិត
	ម៉ោង
	ប្រធានបទ
	វាគ្មិន និងអ្នកសម្របសម្រួល

	7:30 – 8:30
	ការចុះឈ្មោះ 
	ក្រុមការងារអង្គការ គ.ស.ក

	8:30 – 8:35
	ការអញ្ជើ្មញមកដល់របស់គណៈអធិបតី និងគោរពភ្លេងជាតិ
	អ្នកចូលរួមទាំងអស់

	8:35 – 8:40
	ការណែនាំទូទៅអំពីវេទិកាសិក្សារៀនសូត្រ 
	លោក ជា វិបុល និង​ លោកស្រី ប្រាក់ កែវគង្គា  (ពិធីករ និងពិធីការិនី)

	8:40 – 9:10
	មតិស្វាគមន៍ដោយនាយិកាប្រតិបត្តិអង្គការ​ គ.ស.ក 
	អ្នកស្រី ស៊ិន ពុទ្ធារី នាយិកាប្រតិបត្តិនៃអង្គការ គ.ស.ក

	9:10 – 9:40
	មតិសំណេះសំណាល និងសន្ទរកថាបើកកម្មវិធី ដោយតំណាងក្រសួងបរិស្ថាន
	ឯកឧត្តម តំណាង ក្រសួងបរិស្ថាន 
(ជូនដំណឹងពេលក្រោយ)

	9:40 – 10:00
	បទបង្ហាញអំពីអង្គការ គ.ស.ក
	អ្នកស្រី លុយ ធារី ប្រធានកម្មវិធីនៃអង្គការ គ.ស.ក

	10:00 – 10:30
	ថតរូបរួមគ្នា និងសម្រាកអាហារសម្រន់
	អ្នកចូលរួមទាំងអស់

	10:30 – 10:45
	បទបង្ហាញពីបច្ចុប្បន្នភាពនៃគម្រោង អ.ស.ម ពីតំណាងក្រុមការងារយុទ្ធសាស្ត្រ អ.ស.ម 
	លោក យិន ដារ៉ា ទីប្រឹក្សាជាតិជាន់ខ្ពស់ជលផលនៃអង្គការ FAO និងជាតំណាងក្រុមការ​ងារយុទ្ធសាស្ត្រ អ.ស.ម

	10:45 – 12:00
	ដំណើរការនៃវេទិកាពិភាក្សា៖ អ្នកដឹកនាំការពិភាក្សានឹង ធ្វើការណែនាំពីលក្ខខណ្ឌរួមនៃការពិភាក្សា និងការសួរសំនួរ និងធ្វើបទបង្ហាញខ្លីពីទស្សនៈនៃ ”ការបង្កើតធនធានសម្រាប់សហគមន៍” រយៈពេល១០នាទី។ បន្ទាប់មក ​អ្នកដឹកនាំការពិភាក្សា នឹងលើកជាសំណួរពាក់ព័ន្ធនានា ជូនដល់​វាគ្មិនកិត្តិយសដើម្បីបញ្ចេញមតិយោបល់ (រយៈពេលពី៣ ទៅ៥នាទីសម្រាប់វាគ្មិនម្នាក់ៗ)។ កិច្ចពិភាក្សានឹងបន្ត រហូតដល់ចប់សំណួរគន្លឹះ បន្ទាប់​មកនឹងផ្ដល់ឱកាសដល់អ្នកចូលរួមទាំងអស់ដើម្បីលើកជាសំណួរ ទៅ​កាន់​វាគ្មិននានា (រាល់សំនួរទាំងអស់ត្រូវសរសេរជាលាយលក្ខអក្សរឬស្លាយដូ) ហើយក្រុមការងារយើងខ្ញុំនឹងប្រមូលសំនួរ​ទាំងនោះជួនទៅវាគ្មិនដែលពាក់ព័ន្ធ។
វេទិកាពិភាក្សាទី១៖ “ការកៀរគរធនធានសម្រាប់សហគមន៍​”  
1. តើ អ.ស.ម បានអនុវត្តអ្វីខ្លះក្នុងរយៈពេលកន្លងមក ដើម្បីបង្កើតបានជាធនធានសម្រាប់ទ្រទ្រង់សកម្មភាពរបស់ខ្លួនរហូតដល់ពេលបច្ចុប្បន្ន?​ 
2. តើ អ.ស.មបានជួបបញ្ហាប្រឈមអ្វីខ្លះក្នុងកិច្ចខិតខំប្រឹងប្រែងកៀរគរធនធាននាពេលកន្លងមក? 
3. តើ​ អ.ស.ម នៅមានអ្វីខ្លះទៀត ដែលជាសក្តានុពលសម្រាប់ធ្វើការកៀរគរធនធានបន្ថែម?
4. តើស្ថាប័នពាក់ព័ន្ធនានាបានចូលរួមចំណែកយ៉ាងណាខ្លះក្នុងការអភិវឌ្ឍនិងផ្ដល់ធនធានដល់ អ.ស.ម​​​​?
5. តើមានកត្តាគន្លឹះអ្វីខ្លះ (អាចជាបញ្ហាប្រឈម និង ឬជា​អនុសាសន៍) ដែលស្ថាប័នផ្ដល់ជំនួយ យល់ថា អ.ស.ម គួរធ្វើឲ្យកាន់តែប្រសើរឡើង ដើម្បីសម្រួលដល់ការកៀរគរធនធានរបស់ខ្លួនឲ្យកាន់តែមានភាពរលូន? 
6. តើមានសក្ដានុពល អ្វីខ្លះ ដែលស្ថាប័នផ្ដល់ជំនួយ អាចនឹងមានផែនការសម្រាប់ផ្ដល់ជាកិច្ចគាំទ្រសម្រាប់ អ.ស.ម?
	អ្នកដឹកនាំការពិភក្សា៖
លោក នង នាថនរៈ ប្រធាន ទំនាក់ទំនង និងកៀរគរធនធាននៃអង្គការ​ គ.ស.ក

វាគ្មិនកិតិ្តយស
1. លោក គឹម សារិន អនុប្រធាននាយកដ្ឋានជីវភាពសហគមន៏ក្រសួងបរិស្ថាន 
2. លោក គីម សង្ហា ជំនាញការជាន់ខ្ពស់ខ្សែចង្វាក់ផលិតកម្ម គម្រោងជំរុញទីផ្សារសម្រាប់​សិប្បកម្មខ្នាតតូច នៃក្រសួងពាណិជ្ជកម្ម​ (ជូនដំណឹងពេលក្រោយ)
3. អ្នកស្រី ហយ លីន តំណាងសហគមន៍មរតករុងរឿង​ខេត្តតាកែវ


	12:00 – 13:45 
	សម្រាកអាហារថ្ងៃត្រង់រួមគ្នា 
	អ្នកចូលរួមទាំងអស់

	13:45 – 15:00
	ដំណើរការនៃវេទិកាពិភាក្សា៖ អ្នកដឹកនាំការពិភាក្សានឹង ធ្វើការណែនាំពីលក្ខខណ្ឌរួមនៃការពិភាក្សា និងការសួរសំនួរ និងធ្វើបទបង្ហាញខ្លីពីទស្សនៈនៃ“ការកសាងនិងបង្កើតបណ្តាញអាជីវកម្មសហគមន៍ សហគ្រាសនិងធុរកិច្ច” រយៈពេល១០នាទី ហើយ​វាគ្មិនកិត្តិយសម្នាក់ៗមានរយៈ១០នាទី ដើម្បីផ្តល់​មតិ​យោបល់​​ជុំវិញទស្សនៈនៃខាងលើ បន្ទាប់​មកអ្នកចូលរួមនឹងមាន​ឱកាស​សួរសំនួរទៅ​កាន់​វាគ្មិននានា (រាល់សំនួរទាំងអស់ត្រូវសរសេរជាលាយលក្ខអក្សរឬស្លាយដូ) ហើយក្រុមការងារយើងខ្ញុំនឹងប្រមូលសំនួរទាំងនោះ ជួនទៅវាគ្មិនដែលពាក់ព័ន្ធ។
វេទិការពិភាក្សាទី២៖ “ការកសាងនិងបង្កើតបណ្តាញអាជីវកម្មសហគមន៍ សហគ្រាសនិងធុរកិច្ច”  
1. អ.ស.ម គួររៀបចំខ្លួនយ៉ាងដូចម្តេច ដើម្បីមានឥទ្ធិពលក្នុងការចចារតម្លៃលើទីផ្សារ?
2. ត្រូវមានលក្ខខ័ណ្ឌនៃការចងបណ្តាញ រវាងអាជី​វករទៅអាជីវករ (B2B) និងក្រុមផលិតទៅនិងអាជីវករ​(P2B)?
3. មានតួអង្គណាខ្លះ និងគោលនយោបាយអ្វី ដែលអាចជួយឲ្យបណ្តាញអាជីវកម្មសហគមន៍ សហគ្រាសមានដំណើរការប្រកប​ដោយជោគជ័យ?
	អ្នកដឹកនាំការពិភាក្សា៖
លោក កែវ តៃ មន្ត្រីកម្មវិធី Daikonia និងសមាជិកក្រុមការងារយុទ្ធសាស្ត្រ អ.ស.ម

វាគ្មិនកិតិ្តយស៖
1. លោក ផង់ សារ៉េត សមាជិកក្រុមប្រឹក្សាភិបាលសម្ព័ន្ធសហគមន៏កសិកម្មកម្ពុជា
2. ឯកឧត្តមបណ្ឌិត សួង ណយ 
អគ្គលេខាធិការរងគណៈកម្មការជាតិជម្រុញចលនាភូមិ១ ផលិតផល១ 
3. លោក ជា កុសល ទីប្រឹក្សាជាន់ខ្ពស់ផ្នែកសម្របសម្រួលទីផ្សារនៃកម្មវិធីផ្សព្វ​ផ្សាយ​​បច្ចេកទេសកសិកម្មថ្មីដែលធន់នឹងការប្រែប្រួលអាកាសធាតុ (ASPIRE) នៃក្រសួងកសិកម្មរុក្ខាប្រម៉ាញ់ និងនេសាទ​

	15:00 – 15:20
	សម្រាកអាហារសម្រន់ 
	

	15:20 – 16:20 
	ដំណើរការនៃវេទិកាពិភាក្សា៖ អ្នកដឹកនាំការពិភាក្សានឹង ធ្វើការណែនាំពីលក្ខខណ្ឌរួមនៃការពិភាក្សា និងការសួរសំនួរ និងធ្វើបទបង្ហាញខ្លីពីទស្សនៈនៃ “ការទាក់ទាញវិស័យឯកជនក្នុងផលិតផលកសិកម្ម និងទីផ្សារក្នុងនិងក្រៅប្រទេស” រយៈពេល១០នាទី ហើយ​វាគ្មិនកិត្តិយសម្នាក់ៗមានរយៈ១០នាទី ដើម្បីផ្តល់​មតិ​យោបល់​​ជុំវិញទស្សនៈខាងលើ បន្ទាប់​មកអ្នកចូលរួមនឹងមាន​ឱកាស​សួរសំនួរទៅ​កាន់​វាគ្មិននានា (រាល់សំនួរទាំងអស់ត្រូវសរសេរជាលាយលក្ខអក្សរឬស្លាយដូ) ហើយក្រុមការងារយើងខ្ញុំនឹងប្រមូលសំនួរទាំងនោះ ជួនទៅវាគ្មិនដែលពាក់ព័ន្ធ។
វេទិការទី៣៖ “ការទាក់ទាញវិស័យឯកជនក្នុងផលិតផលកសិកម្ម និងទីផ្សារក្នុងនិងក្រៅប្រទេស”  
1. អ.ស.ម ត្រូវធ្វើដូចម្តេចខ្លះដើម្បីឲ្យមានការចាប់អារម្មណ៏ពីសំណាក់វិស័យឯកជនទៅលើផលិត​ផលឬសេវាកម្មរបស់ខ្លួន? 
2. ត្រូវធ្វើដូចម្តេចខ្លះដើម្បីរក្សាឬគោរពបាននូវកិច្ចព្រមព្រៀងទិញលក់?
3. អ្នកផលិតគួរផ្តោទៅលើកត្តាអ្វីខ្លះដើម្បីឲ្យផលិត​​ផលរបស់ខ្លួនត្រូវនឹងទីផ្សារទាំងក្នុងស្រុក និងក្រៅស្រុក ឬមានលក្ខណៈអាចប្រកួតប្រជែង​ទីផ្សារបាន
4. អ្នកពាក់ព័ន្ធណាខ្លះដែលអាចជួយឲ្យអ្នកផលិតផលិតត្រូវនឹងតម្រូវការទីផ្សារ
	អ្នកដឹកនាំការពិភាក្សា៖
​លោក គង់ ចាន់ថន អ្នកជំនាញបន្ស៊ាំនឹងការប្រែប្រួលអាកាសធាតុ និងជាសមាជិកនៃក្រុមការងារយុទ្ធសាស្ត្រ អ.ស.ម

វាគ្មិនកិត្តិយស៖
1. អ្នកស្រី រិទ្ធ ចន្ថា តំណាង អ.ស.ម ទឹកហូតមានជ័យក្តីសង្ឃឹម ខេត្តកំពង់ឆ្នាំង
2. លោក ឡាង សេងហ៊ង នាយកក្រុមហ៊ុន REMIC​ (ជូនដំណឹងពេលក្រោយ)
3. លោក  សេង ទុយ​ អ្នកឯកទេសការអភិវឌ្ឍវិស័យឯកជន នៃគម្រោងកម្ពុជាហាវែស ២ (ជូនដំណឹងពេលក្រោយ)

	16:20 – 16:30 
	វាយតម្លៃវេទិកាសិក្សារៀនសូត្រ និងផែនការបន្ត
	សិក្ខាកាម

	16:30 – 16:40 
	ការបូកសរុបលទ្ធផលវេទិកាសិក្សារៀនសូត្រ
	លោក វណ្ណលី វីរីយ៉ា តំណាងក្រុមការងារ​យុទ្ធសាស្ត្រ អសម

	16:40 – 17:00
	សន្ទរកថាបិទកម្មវិធីដោយតំណាងក្រសួងពាណិជ្ជកម្ម
	តំណាងក្រសួងពាណិជ្ជកម្ម 
(ជូនដំណឹងពេលក្រោយ)


អង្គការ គ.ស.ក សូមរក្សាសិទ្ធិក្នុងការកែសម្រួលរបៀបវារៈដោយផ្អែកលើការចូលរួមរបស់វាគ្មិន និងពេលវេលាជាក់ស្តែង 

